
Xabier Pérez Igrexas, en calidade de portavoz do Grupo Municipal do
Bloque Nacionalista Galego (BNG) no Concello de Vigo, ao abeiro do
estabelecido no Regulamento Organico do Pleno e da restante
normativa aplicabel, eleva ao Pleno da Corporaciéon para o seu debate a
seguinte

MOCION

PARA O RECONECEMENTO DA FIGURA DE ALFONSO DANIEL RODRIGUEZ
CASTELAO COMO PRIMEIRO PRESIDENTE DA GALIZA E A CELEBRACION
ESTE 2025 DO ANO CASTELAO

EXPOSICION DE MOTIVOS:

Podemos afirmar, sen ningun xénero de dubidas, que Alfonso Daniel Rodriguez
Castelao (Rianxo, 30 de xaneiro de 1886 - Bos Aires, 7 de xaneiro de 1950) ¢é a
principal figura politica e cultural da historia contemporanea de Galiza, unha
condicidn que deriva dunha traxectoria vital guiada pola integridade ética, a loita
contra todo tipo de discriminacidns e desigualdades, a defensa dos dereitos
nacionais de Galiza e a militancia no internacionalismo solidario.

Todo o pensamento e a obra de Castelao emana do seu compromiso politico e
social, que o levou a participar activamente nas principais organizaciéons do
nacionalismo galego, primeiro nas Irmandades da Fala (coa asistencia a I
Asemblea Nacionalista de Lugo en 1918) e mais tarde, xa no periodo
republicano, coa fundacion do Partido Galeguista (1931). A sua obra literaria e
artistica destes anos é plenamente consecuente coa toma de posicion en defensa
do pais, da cultura, da lingua e das aspiraciéns de xustiza e liberdade do pobo
galego. Nos anos 20 a sua actividade centrouse no ambito cultural, con creaciéns
senlleiras como Cousas ou o album e a exposicibn Nés, e mediante a
participacion en iniciativas como o grupo e revista Nés, o Museo de Pontevedra
ou o Seminario de Estudos Galegos.

Nos anos 30 asumiu cargos de responsabilidade politica no Partido Galeguista e
exerceu como deputado nas Cortes da Republica entre 1931-1933 e a partir de
abril de 1936. Neste periodo centrou grande parte dos seus esforzos na
expansion do Partido Galeguista e na campafa polo Estatuto de Autonomia,
finalmente aprobado en plebiscito popular o 28 de xuifo de 1936. Un Estatuto
que non via como un punto de chegada, sendén como o primeiro paso para o
desenvolvemento do autogoberno de Galiza.

Por este firme e inquebrantabel compromiso co seu pais, Castelao tivo que pagar
un alto prezo. Primeiro co desterro a Badaxoz (1934-1935) decretado polo
goberno dereitista de Lerroux. A partir do golpe de Estado fascista de xullo de
1936, momento no que tomou partido en defensa da legalidade republicana e
de Galiza, sufrindo unha persecucion implacabel materializada nun expediente
de responsabilidades politicas, no espolio da sla casa e dos seus bens, nunha
multa de 75.000 pesetas que tivo que pagar a sua familia, e na depuracién como
funcionario publico.

A persecucién e o asasinato dos principais lideres do nacionalismo e do
republicanismo galego, compafeiros e amigos seus, marcou fondamente a
Castelao. Por iso, a partir de xullo de 1936 un dos obxectivos centrais da sua
vida foi a denuncia dos crimes da Ditadura e a lembranza, dignificacion e
recuperacion do exemplo das vitimas da represion franquista. Dese empefio
xurdiu a escolla do 17 de agosto, data do asasinato do seu grande amigo
Alexandre Bdéveda, como Dia dos Martires Galegos-Dia da Galiza Martir. Deste
mesmo compromiso naceron neses anos de guerra e exilio os Albuns da Guerra
(Galiza Martir, Atila en Galiza e Milicianos), as campanas de propaganda na URSS
(1938), Estados Unidos e Cuba (1938-1939), e o asentamento definitivo con
Virxinia Pereira en Bos Aires a partir de 1940. Malia a derrota e a enfermidade
que 0 consumia pouco a pouco, ainda tivo azos para impulsar a creacién da
Irmandade Galega (1941), para publicar o libro Sempre en Galiza (1944) e
outras obras como Os vellos non deben de namorarse ou As cruces de pedra na
Galiza, para promover a fundacién do Consello de Galiza (1944), do que foi o
primeiro presidente, para pronunciar discursos historicos como o Alba de Gloria
(1948), e para defender por todos os medios a aprobacion definitiva do Estatuto
Galego polas Cortes da Republica, obxectivo que non chegou a ver realizado
plenamente.

Toda a sua vida e a sua obra -depositada na stua maior parte do Museo de
Pontevedra pola sia vontade e o empeno persoal de Virxinia Pereira-, constitien
un inmenso legado politico e cultural que é preciso administrar e divulgar,
facendo que os seus ideais se fagan realidade na Galiza de hoxe.

Temos a obriga de honrar e celebrar a unha das persoas mais senlleiras da
historia de Galiza. Temos a obriga de facelo sendo fieis ao seo pensamento, a
sUa obra e ao seu compromiso politico, que constitien unha unidade indisollbel.
O primeiro presidente de Galiza foi un demdcrata integro e exemplar. Todo o
que fixo e dixo Castelao, ao longo da sua vida e en todos os lugares do mundo
nos que estivo, foi esencialmente politica ao servizo da nacién e do pobo galego.
Como deixou dito Virxinia Pereira “Toda a arte de Castelao, debuxos,
conferencias... son esencialmente politica”.

Inmediatamente despois da siia morte, o franquismo iniciou a construcion dunha
versidon manipulada de Castelao, enxalzando o creador e o artista xenial, e
atacando, ocultando ou minimizando a sUa traxectoria e obra politica. Continuar
con esta vision distorsionada, convertelo nun mito desprovisto de ideoloxia e de
compromiso politico, utilizalo como estandarte en contra dos ideais que
defendeu, constitle unha fraude histérica e unha negacién do legado inmenso
gue nos deixou.

Cando se vefien de cumprir 80 anos da publicacion no exilio de Sempre en Galiza
e da fundacién do Consello de Galiza, considerado o primeiro goberno galego, e
cando se cumpren 75 anos do seu pasamento en Bos Aires, por todo o anterior,
o Grupo Municipal do BNG propoén ao Pleno do Concello de Vigo a adopcién dos
seguintes

ACORDOS:

Primeiro.- Solicitar ao Goberno da Xunta de Galiza o recofiecemento de
Castelao como primeiro presidente de Galiza, e o Consello de Galiza como o
primeiro goberno galego da etapa contemporanea.

Segundo.- Apoiar a declaracion do 2025 como Ano Castelao.

Terceiro.- Instar ao Goberno municipal a despregar unha ampla programacion
de actos e actividades que poina de relevo a dimensién politica de Castelao, o
seu compromiso con Galiza, a sua obra artistica e literaria, e o seu humanismo
e internacionalismo solidario co obxectivo de promover a sia maior divulgacion
social na nosa cidade.

Cuarto.- Dar traslado do presente acordo a Presidencia da Xunta de Galiza e a
todos os Grupos Parlamentares do Parlamento de Galiza.

Vigo, Galiza, 22 de xaneiro de 2025.

ALCALDE-PRESIDENTE
CONCELLO DE VIGO

